
2026اگست15اوننگ گوجری  نيوز  بوليٹن  
************************ 

 يوه  آکاشوانی  جموں  ہے  عبدالمجيد تے نصرت  تيں  خبر  سُنو۔ 
******************** 

HEADLINES 
براں  غی  ترقی  نانہہ  نماياں  کرتا    12۔وزير  اعظم  نريندر  مودی  نے  يوم  آزادی  ور ١

توڑی  ترقی  يافتہ  ملک  بننو  ہے۔  2047واں  کہيو  جے  بهارت  غو  مقصد   
واں  آزادی  غو  تہاڑو  حُب  الوطنی  گا  جوش  تے  جزبہ  سنگ   80۔جموں  کشمير  مانہہ ٢
منايو  گيو۔    

قابل  ستائش  عوامی  خدمت  واسطے   افسراں نانہہ  ايماندادی  ،  ديانت  داری  تے    5۔  ٣
 چيف  منسٹر  ايوارڈ  واسطے  نامزد کيو  گيو  ہے۔ 

۔  چيف  سيکرٹری  نے  کہيو  ہے  جے  ہوم  سٹے  پاليسی  پائيداد  سير  سفاح  نانہہ   ۴
 باہدو  دين  واسطے  اہم  ہے۔ 

******************** 
INDEPENDENCE  DAY  PM 

واں  آزادی  غو  تہاڑو  منا  رہيو  ہے وزير  اعظم  نريندر  مودی  نے   80بهارت  اج  اپنو
دہلی  مانہہ  لال  قلعہ  تيں يوم  آزادی  غی  تقريبات  غی  قيادت  کی  انُ  غی  آمد  ور  پہلی  

توپاں    21بار  لال  قلعہ  ور  قومی  گيت  وندے  ماترم گايو  گيو  ۔قومی  چنڈو  لہران  تے  
ہيلی  کاپٹراں نے  پهُل   نچهاور  کيا  17رتی  فضائيہ  گا  دو  اہم  آئی غی  سلامی  تے  بها

تک   2047۔اس  سال  يہ  تقريبات  يوا شکتی  غی  ياد  مانہہ  منائی  جارئی  ہيں  جس  مانہہ
وکست  بهارت  غی  تعمير  مانہہ  بهارت  گا  ناجواناں  گا  تعاون  غو  اعتراف  کيو  گيو    

ہے  ۔ ملک  گا  لوکاں  سنگ  خطاب  کرتا  واں  وزير اعظم  نے  کہيو  جے  گزشتہ  باره   
سالاں  مانہہ  ملک  غا  کروڑاں  شہرياں  نے  اپنا  عزم  تے  لگن  نال  ملک  نانہہ  نويں   
اوچائياں  ور  لے  جان  غی  ہر  ممکن  کوشش  کی  ہے  انُہاں  نے  کہيو  جے  بهارت   

اں  مانہہ  شامل  تهو  ہون  دُنيا  غی  اک  بڑی  تيزی  نال  ترقی  کمزور  معشيت 5جہيڑو  کدے 
غے  بعد    2014کرن  آلی  معشيت  غا طور  ور  ابُهريو  ہے۔وزير  اعظم  نے  کہيو  ہے  

ملکاں  نال  ؤزاد  تجارت  گا  معاہده  کيا  ہيں  انُہاں  نے  بکه  بکه     40بهارت  نے  تقريباً 
امتحاناں  واسطے  غريب  تے  درميانہ  درجہ  غا  خانداناں  گا  بچاں  واسطے  مفت  آن   

لائين  کوچنگ  دين  غو  اعلان  کيو  ۔وزير  اعظم  نے  تمام  پارٹياں  ور  زور  پايو  جے   
وے  پارليمنٹ  تے  رياستی  اسمبلياں  مانہہ  خواتين  گا  تخصاص  نانہہ  سياسی  لڑائی   

حمايت  کريں  ۔نکسل  باد  ور  وزير  اعظم  نے  کہيو  جے     بناياں  بغير  نافز  کرن  غی
مانہہ  خدمت  غو  موقعو  دتو  تے  انُہاں  نے  ملک  نانہہ    2014ملک  غا لوکاں  نے

 نکسل  باد  تيں  پاک  کرن غو  عزم  کيو  ہے۔ 
*********************** 

PREZ  NWM TRIBUTE 
واں  يوم  آزادی  گا  موقع  ور  قومی  جنگی  ياد    80صدر  جمہوريہ  دروپدی  مرمو  نے 

مانہہ  بہادر  جوانان  نانہہ  خراج  عقيدت  پيش  کی۔انُ  گو  کہنو  تهو  جے  دُنيا  گا  بکه   
بکه  حصاں  مانہہ  تنازعات  جنگ  تے  غير  مستحکم  صورتحال  غے  باوجود  بهارت   



طور  ور  ابُهر  غے  باندے  آرہيو  ہے۔صدر  لگاتار  تيزی  سنگ  بدهتی  بڑی  معشيت  غا   
غو  کہنو  تهو  جے  آتم  نربهر  بهارت  ابهيان  غی  وجہ  نال  بهارت  غی   اقتصادی     

ترقی  غی  نيں  تے  قومی  سلامتی  غی  صورتحال  مانہہ  ہور  مضبوطی  آئی  ہے  بهارت  
غی  طرفوں  سنده  آبی  معاہده  غی  معطلی  غو  دفاع  کرتا  واں  انُہاں  نے  کہيو  جے    

ياه  ايسا  ملک  غے  خلاف  کی  گئی  اک  فيصلہ  کُن  کاروائی  تهی  جہيڑو  دہشت  گرداں   
ناہہ  محفوظ  پناه  دے  رہيو  ہے  ۔واضع  ره  جے  سند  آبی  معاہده  گزشتہ  سال  جموں   

بعد  معطل  کردتو  گيو  تهو۔     کشمير  غ ا پہلگام  مانہہ  ہوا  دہشت  گردانہ  حملہ  غے
بهارت  غی  نوجوان  آبادی  گو  ذکر  کرتا  واں  انُہاں  نے  اس  نانہہ  بهارت  غو  مستقبل   

 قرار  دتو۔ 
******************** 

JK I-DAY 
واں  يوم  آزادی  جوش۔وخروش  تے  حُب  الوطنی  غا  جزبہ    80اج  جموں  کشمير  مانہہ 

غے  نال  منائی  گئی۔مرکزی  تقريب سرينگر  غا  تاريخی  بخشی  سٹيڈيم   مانہہ  منعقد   
ہوئی  ،  جت ہزاراں  غی  تعداد  مانہہ  لوک  موجود  تها۔ وزير  اعلی  عمر  عبدالله  نے   

بخشی  سٹيڈيم  مانہہ  قومی  چنڈو  لہرايو  تے  پريڈ  غی  سلامی  لی۔  تقريب سنگ  خطاب   
نے  پاکستان  مقبوضہ  کشمير  غی  صورتحال  نانہہ  افسوس  ناک     کرتا  واں  وزير  اعلی 

سال  بعد  وی  بهارت  غو  حصو  بننو  صيح     80قرار  دتو۔انُہاں  نے  کہيو  کہ  آزادی  غا
ثابت  ہوو  ہے۔وزير  اعلی  نے  کہيو  کہ  حکومت  جموں  کشمير  غی  ترقی  تے  عوام   

غی  خوشحالی  واسطے  پرُ  عزم  ہے۔جموں  مانہہ  نائيب  وزير  اعلی  سريندر  چودهری   
نے  ايم  اے  سٹيڈيم  مانہہ  قومی  چندو  لہرايو  ۔اس  تيں  علاوه  جموں  کشمير  غا  تمام   
ضلعی  صدر  مقامات  ور  وی  يوم  آزادی  غی   تقريبات منعقد  ہوئيں  ،  جت  قومی  چنڈو  

۔و۔خروش  غے  نال  تقريب  مانہہ  شرکت کی۔  لہرايو  گيو  تے  لوکاں  نے  جوش   
********************** 

I-DAY  LG 
واں  يوم  آزادی  غا   موقع  ور  لوک   80ليفٹينٹ  گورنر  منوج  سنہا  نے  اج  ملک  غا

بهون  مانہہ  قومی  چنڈو  لہرايو۔  اس  موقع  ور  پوليس  غا  دستہ  نے   انُہاں  نانہہ   
سلامی  پيش  کی۔ليفٹينٹ  گورنر  نے  ملک  غی  آزادی  واسطے  اپنی  جان  قربان  کرن  آلا  

نانہہ  خراج  عقيدت  پيش  کيو  تے  کہيو  کہ  آزادی  بہت  جدوجہد  ،  قربانياں  تے    
مشکلات  تيں  بعد  حاصل  ہوئی  ہے۔انُہاں  نے  اس  سال  قدرتی  آفات  مانہہ  جان  گوان    

ہہ  وی  خراج  عقيدت  پيش  کيو۔انُہاں  نے  کہيو کہ  اگرچہ  مستقبل  مانہہ   آلا  شہريا ں  نان
کئی  مشکلات  ہيں  ،  ليکن  بهارت  مانہہ  عالمی  رہنما  بنن  غی  بهرپور  صلاحيت   

موجود  ہے۔  انُہاں  نے  عوام  ور  زور  دتو  کہ  سب  مل  غے  ايک  ايسو  معاشرو  قائم  
کريں  ،  جہيڑو  عوامی  مفاد  نانہہ  ترجيح  دے  تے  غريب۔و۔ضرورت  مند  افراد  غی  مدد  

  2047کرے۔ليفٹينٹ  گورنر  نے  کہيو  کہ  ہر  شہری  نانہہ  خود  کفيل  جموں  کشمير  تے  
توڑی  ترقی  يافتہ  بهارت  غا  خواب  نانہہ  پورو  کرن  مانہہ  اپنو  کردار  ادا  کرنو   

ر  اعظم  نريند ر  مودی  نے  تصور  پيش  کيو  ہے۔انُہاں  نے  اس  چاہيے۔جسراں  کہ   وزي
موقع  ور  بہادری  غا  تمغہ  حاصل  کرن  آلا  جموں  کشمير  پوليس  تے  سی آر  پی  ايف   
گا  اہلکاراں  ناہہ  مبارک  باد  پيش  کی۔    

******************** 
WORLD LEADERS 



دنيا  غا  بکه  بکه  رہنماواں  تے  غير  ملکی  سفارتی  مشنز  نے  اج  بهارت  نانہہ  يوم   
آزادی   غی مبارک  باد  پيش  کی  تے  بهارت  غا  جمہوری  سفر  ،  تہزيبی  ورثہ  تے   

عالمی  تعاون  مانہہ  بدهتا وا  کردار  غی  تعريف  کی۔امريکی  وزير  خارجہ  مارکو  روببيو  
ہوتا  تعلقات  غو  ذکر  کيو  جد کہ  سنگاپور  غا     نے  بهارت تے  امريکہ  گا  مضبوط  ،  

صدر  تهرمن  شانمو  گرتنم  نے مہارت  ،  پائيداری  تے  جديد  صنعتاں  مانہہ  تعاون  نانہہ  
سہرايو۔  اسرائيل  گا  سفير  ريوون آزاد  ،  ارجنٹينا  گا  سفير  ماريانو  کاوچينو  ،  شری   

کولو  نے   نيپال  غا  سفارت  خانہ،  فرانسی سفارت  خانہ    لنکا  غی  ہائی  کمشنر  مہيشينی
،  آسٹريليا  گا  نائيب  ہائی  کمشنر  تے  کينڈا  گا  ہائی  کميشن  نے  وی  بهارت  نانہہ    

مبارک  باد  پيش  کی  تے  بهارت  گا  ورثہ  ،  تنوع  ،  اقتصادی  صلاحيت  تے  دو طرفہ   
مالديو  صدر  ابراہيم  محمد  صالح  تے  مالديپ  نيشنل  پارٹی   تعلقات  غی  تعريف  کی۔سابق 

غا  صدر  محمد  ناظم  نے  وی  بهارت  غی  ترقی  تے  مالديپ  غے  نال  اس  غا  قريبی    
شراکت  داری  نانہہ  سہرايو۔ اس  سال  يوم  آزادی  غی  تقريبات  مانہہ  قومی  نغمہ  وندے  

توڑی  ترقی    2047سال  مکمل  ہون   بارے  وی  اجُاگر  کيو  گيو،  جد  کہ   150ماترم  غا 
 يافتہ  بهارت  غی  تعمير  مانہہ  نوجواناں  غی امُيداں  تے  کردار  ور  وی  زور  دتو  گيو۔ 

*********************** 
AKASHVANI  PLANTATION  DRIVE 

ت  سوئل  نار  سٹری   واں  آزادی  گا  تہاڑا  گا  موقع  ور  محکمہ  سماجی  جنگلا 80
ڈيپارٹمنٹ  نے  اج  آکاشوانی  جموں  مانہہ  بوٹا  لايا  ڈويزنل  فارسٹ  افسر  جموں  اشوک  

کلسی  غی  ہدايت  ور  آکاشوانی  جموں  احاطہ  مانہہ  بوٹا  لايا  گيا  پروگرام  ہيڈ  آکاشوانی   
جموں  رينو  بهٹ  رينج  افسر  دنيش  جوشی  نے  آکاشوانی  احاطہ  مانہہ  بوٹا  لان  غی    

 مہم  غی  قيادت  کی۔ 
*********************** 

CM  AWARDS 
جموں  کشمير  حکومت  نے  بہترين  عوامی  خدمات  ،  ايمانداری  تے  ديانت  داری  گا   

غا   چيف  منسٹر  اعزاز  ،  پنچ  افسراں  نانہہ  دين  غو  اعلان  کيو    2026اعتراف  مانہہ 
ارڈ  حاصل  کرن  آلا  مانہہ  ، آثار  قديمہ  تے  عجائيب  گهر  غا  دائريکٹر  کلديپ   ہے۔  ايو

کرشن  سدها،  ايڈيشنل  ريزيڈنٹ  کمشنر  انيل  شرما ،ايڈيشنل  سيکرٹری  اميت  ورمانی  ،   
يونيورسٹی  آف  کشمير  غا  رجسٹرار پروفيسر نصير  اقبال  تے جل  شکتی  محکمہ  گا   

ہزار  روپيہ   51سپرٹنڈنٹ   انجنئر  سميع  الله  بيگ  شامل ہيں ۔ ہر  ايوارڈ  يافتہ  افسر  نانہہ 
نقد  انعام  تے  تعريفی  سند  دتی  جے  غی۔    

********************** 
INDEPENDENCE  DAY  DISTRICTS 

   ضلعاں  مانہہ  يوم  آزادی  حُب  الوطنی  گا  جوش  تے  جزبہ 10صوبہ  جموں  گا  تمام
سنگ  منايو  گيو  ،کٹهوعہ  مانہہ  نوجوان  خدمات  تے  کهيڈ  سائنس  تے  ٹيکنالوجی  گا   
وزير  ستيش  شرما  نے  سپورٹس  اسٹيڈيم  کٹهوعہ  مانہہ  قومی  چنڈو  چاڑيو  ۔انُہاں  نے  

پريڈ  غو  معائنو  کيو  تے  مارش  پاسٹ  تيں  سلامی  لی  ۔ات  بولتاں  واں  وزير  ستيش    
شرما  نے  اس  طرح  کہيو۔۔۔۔۔۔اواں  سامبہ  مانہہ  ڈپٹی  کمشنر  سامبہ  ايوشی  سودهن  نے  

قومی  پرچم  لہرايو  تے  پريڈ  غی  سلامی  لی  اس  سلسلہ  مانہہ  اہم  تقريب  رانی  سو   
چيت  سنگه  سپورٹس  اسٹيڈيم  اراضی  سامبہ  مانہہ  منعقد  ہوئی  اس  تقريب  مانہہ   

کشمير  پوليس  آرمڈ  پوليس  ،  آئی  ٹی  بی  پی ،  سابقہ  فوجياں  ،  غا  اہل کاراں    جموں



تے  بکه  بکه  اسکولاں  غا  طالب  علماں  نے  مارچ  پاسٹ  مانہہ  شرکت کرغے   
نظم۔و۔ضبط  اتحاد  تے  حُب  الوطنی  گا  جزبہ   غو  مظاہرو  کيو ۔اس  موقع  ور  بولتا  واں  

ڈی  سی  سامبہ  نے  اس  طرح  کہيو۔۔۔۔۔۔۔۔۔۔راجوری  مانہہ  ڈپٹی  کمشنر  راجوری    
ابهيشيک  شرما  نے  ترنگو  لہرايو  تے  ضلع  پوليس  لائين  گراونڈ  مانہہ  مارچ  پاسٹ   

غی  سلامی  لی  ات  بولتا  واں  ڈی  سی  راجوری  ابهشيک  شرما  نے  اس  طرح   
ت  ماحوليات  تے  قبائلی  امور  گا  وزير  جاويد  احمد  رانا   کہيو۔۔۔۔۔۔۔۔۔۔۔۔جل  شکتی  جنگلا

نے  پونچه  مانہہ  قومی  چنڈو  لہرايو  تے  پريڈ  غی  سلامی  لی۔  جموں  کشمير  پوليس  ،  
آئی  ٹی  بی  پی  ،  سی  آر  پی  ايف  جنگلاتی  تحفظ   فورس  اين  سی  سی  تے  اسکولی   
بچاں  غی  ٹکڑياں  نے  اسپورٹس  اسٹيڈيم  پونچه  مانہہ  منعقده  اہم  تقريب غے  دوران    

 مارچ  پاسٹ  مانہہ  شرکت  کی۔ 
************************ 

CS HOMESTAY 
چيف  سيکرٹری  اٹل  ڈلو  نے  کل  سياحت  محکمہ  غی  ايک  ميٹنگ  غی  صدارت  کی  ،   

ات  نانہہ  بدهان  تيں  متعلق  نوی   جس  مانہہ  جموں  کشمير  مانہہ  ہوم  سٹے  غی  سہولي
پاليسی  غو  جائيزو  ليو  گيو۔انُہاں  نے  کہيو  کہ  ہوم  سٹے  غير  دريافت  شده  سياحتی   
مقامات  نانہہ  فروغ  دين  غے  نال  نال  مقامی  لوکاں  واسطے  روزگار  تے  آمدنی  غا   
مواقع  پيدا  کرن  مانہہ  اہم  کردار  ادا  کرے  غو۔  چيف  سيکرٹری  نے  محکمہ  سياحت   

نانہہ  ہدايت  دتی  کہ  ہوم  سٹے  مالکاں  نانہہ  بہتر  خدمات  فراہم  کرن  واسطے  ضروری  
تربيت  تے  مدد  فراہم  کی  جے  غی۔    

********************* 
CBDT  FAST  DS  RULE 

غا  غير  ملکی  اثاثاں  غی    مرکزی  بورڈ  آف  ڈائريکٹ  ٹيکسز  نے  چهوٹا  ٹيکس  دہندگان 
جاری  کيا ہيں۔اس سکيم     2026تفصيلات  ظاہر  کرن  تيں  متعلق  فاسٹ  ڈی  ايس   قواعد 

غے  تحت  اہل  ٹيکس  دہندگان  مخصوص  ٹيکس  يا  فيس  ادا  کرغے  اپنا ايسا  غير  ظاہر  
شده  غير  ملکی  اثاثاں  ، يا  غير  ظاہر  شده  غير   ملکی  آمدنی    غی  تفصيلات  ظاہر    

کرسکيں۔  يہ  سکيم  کل  تيں  نافذ  وے  غی۔  تے  اس  غے  تحت  معلومات  جمع  کرن   
ہے۔  اس  تاريخ  تيں  بعد  کوئی  معلومات  جمع  نی    2026دسمبر 31غی  آخری  تاريخ 

ہہ   کرائی  جاسکے  غی۔محکمہ  انکم  ٹيکس  نے  اس  سکيم  تے  قواعد  غا  بارا   مان
ٹيکس  دہندگان  مانہہ  آگاہی  بدهان  تے  انہاں  نانہہ  بہتر  طور  ور  سمجهن  واسطے   

تفصيلی  سوالات تے  جوابات  وی  جاری  کيا  ہيں ۔  انُہاں  نے  کہيو  ہے  کہ  اس  تيں    
متعلقہ  افراد  واسطے  سکيم  نانہہ  آسان تے  واضع  انداز  مانہہ  سمجهن  مانہہ  مدد  لبے  

غی۔    
************************ 

BASTAR  NAXAL  FREE 
واں  يوم  آزادی   غو  جشن  ، جوش،  خوشی  تے  حُب  الوطنی     80چهتيس  گڑه  مانہہ 

غے  نال  منايو  گيو۔  وزير  اعلی  وشنو  ديو  سائی  نے  رياستی  دارالحکومت  رائے  پور  
نڈو  لہرايو  تے  پريڈ  غی  سلامی  لی۔ تقريب   غا  پوليس  پريڈ  گراونڈ  مانہہ  قومی  چ 

سنگ  خطاب  کرتا  واں  وزير  اعلی نے  کہيو  کہ  وزير  اعظم  نريندر  مودی  غی  قيادت   
تے  مرکزی  وزير  داخلہ  امت  شاه   غو  پختہ  عزم  غے  تحت  نکسل  ازم  غے  خلاف   

لڑائی  مانہہ  تاريخی  کاميابی  حاصل  ہوئی  ہے۔انُہاں  نے کہيو  کہ بستر  اب  ماو  نواز   



تشدد  تيں  آزاد  ہو  چُکو  ہے  تے  اتُ  ترنگا ياترا  غے  ذريعے  آزادی   غو  جشن   منايو  
جارہيو  ہے  ،  جہيڑو  علاقو  کدهے  تشدد  تے خوف  سنگ  متاثر  تهو،  اتُ  ہنُ  مان  ،    

ہے۔انُہاں  نے  کہيو کہ  بستر  غی  ہمہ     اعتماد  تے  ترقی  غی  نوی  شروعات  ہو  رئی 
گراں   90گير  ترقی  حکومت  غی  اعلی  ترجيحات  مانہہ  شامل  ہے۔  بستر  خطہ  غا  تقريباً 

،  جہيڑا  پہلا  ماو  نواز  تشدد  تيں متاثر  تها   ہنُ  وے  آزاد  ہينتے  انُہاں  نے آزادی  تيں   
بعد،  پہلی  مرتبہ  آزادی  غا  موقع  ور  قومی  چنڈو  لہرايو  ہے۔     

********************** 


